
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৮
দারোগার দপ্তর, ১৪৩ সংখ্যা।




কাগজপত্র প্রস্তুত করিয়া রাজা মহাশয়ে প্রত্যাশায় বসিয়া রহিলেন।

 সময়-মত রাজা, মহাশয় দয়বার গৃহে আগমন করিয়া উপবেশন করিলেন ও অপরাপর রাজকার্যের অনেক কথাবার্তার পর কহিলেন, “পাট ক্রয় করিবার জন্য সেক্রেটারী মহাশর অদ্যই গমন করিতে সমর্থ হইবেন কি?

 মন্ত্রী। সেক্রেটারী মহাশয় প্রস্তুত হইয়াই আসিয়াছেন। এখন আপনার আদেশ প্রাপ্ত হইলেই গমন করেন।

 রাজা। ডিপজিটের টাকা জমা হইয়া গিয়াছে?

 মন্ত্রী। এখনও জমা হয় নাই। জমা দিবার অভিপ্রায়ে সেক্রেটারী মহাশয় টাকা সঙ্গে করিয়া আনিয়াছেন, আপনার আদেশ হইলে এখনই জমা করিয়া দেন।

 রাজা। টাকা জমা করিয়া দেওয়া হউক। দাওয়ানজী মহাশয়! আপনি টাকা জমা করিয়া লউন।

 মন্ত্রী। সেক্রেটারী মহাশয়! আর বিলম্বে প্রয়োজন নাই, টাকাগুলি জমা করিয়া দিন। |

 এই কথা শ্রবণ করিয়া এসিষ্টেণ্ট সেক্রেটাই মহাশয় কতকগুলি নোট বাহির করিয়া মন্ত্রী মহাশয়ের হন্তে প্রদান করিলেন। মন্ত্রী মহাশয় উহা দেখিয়া লইয়া রাজা মহাশয়ের হন্তে অর্পণ করিলেন, এবং দাওয়ানজী মহাশয়কে কহিলেন, “সাড়ে চারি হাজার টাকা সেক্রেটারী বাবুর নামে জমা করিয়া লউন।” রাজা মহাশয় উক্ত নোটগুলি গ্রহণ করিয়া গণিয়া আপনার কাজের ভিতর বন্ধ করিয়া রাখিলেন ও কহিলেন, “আর পাঁচশত টাকা?”

